
Konvencia malarmado — 
kion ĝi utilas al ni?
Komentario pri principoj, problemoj kaj perspektivoj de la Vienaj inter- traktojDum preskaŭ kvin jaroj rcnkontiĝadas en la Viena „Hofburg" diplomatoj kaj armeekspertoj el socialismaj kaj kapi- talismaj ŝtatoj por intertrakti pri la redukto de trupoj kaj armiloj en Mezeŭropo. Celo de la intertrakto estas, senteble malintensivigi la militecan kon- frontiĝon en Mezeŭropo kaj tiamaniere kontribui, kompletigi la politikan mals- treĉiĝon per la militeca. Tia evoluo ne nur estus laŭ la interesoj de la popoloj eŭropaj, sed ĝi ankaŭ efike helpus, favore influi la sorton de la tuta ho- maro.Malgraŭ la nun jam kvinjara daŭro de la intertraktado mankas ĝis nun men- ciindaj pozitivaj rezultoj. Kio estas la kaŭzoj, ke la Vienaj intertraktoj ne progresas?Sendube apartenas la redukto de tru- poj kaj armiloj - kaj ĝenerale la malarmado - al la plej komplikaj in- ternaciaj problemoj, ĉar tia redukto senpere tuŝas la naciajn sekurecintere- sojn kaj la defendkapablojn de la inter- traktantoj. Konekse al tio ekzistas ege malfacilaj militecaj, scienc-teknikaj, strategiaj kaj aliaj problemoj, rilatantaj unu al la alia. Ili ĉiuj estu konsiderataj kaj solvataj. Tamen, la ĉefan kaŭzon por la stagnado de la Vienaj intertraktoj oni ne serĉu en militec-teknikaj pro- blemoj, sed en la fakto, ke la delegacioj de la kapitalismaj ŝtatoj ignoras la bazajn principojn de tiu intertraktado kaj de la alstrebata konvencio, kvan- kam oni pri ili interkonsentiĝis en pre- paraj konsultiĝoj.Tiuj bazaj principoj enhavas:- La estimon de la nelimigata sekureco de ĉiuj partoprenantoj kaj la neper- meson de unuflankaj militecaj avan- taĝoj.- La garantion de la ekvivalenta reduk- tado fare de la rekte partoprenantaj ŝtatoj (Sovetio, GDR, Pollando, ĈSSR, GFR, Belgio, Luksemburgo, Neder- lando. Usono, Kanado kaj Grandbri- tio).- La reduktadon de ĉiuspecaj trupoj kaj armiloj en Mezeŭropo escepte de la martrupoj, kromigitaj laŭ reci- proka akordo.La socialismaj ŝtatoj rigore sekvas tiujn principojn. Uia intertrakt-plano baziĝas sur la fakto, ke en Mezeŭropo ekzistas proksimuma ekvilibro rilate al la am- 

plekso de militfortoj kaj militrimedoj. El tio sekvas, ke sukcesa kaj de ĉiuj partoprenantoj akceptebla intertrakta strategio celu nur al tia ĉi redukto de trupoj kaj armiloj, kiu konservos la nunan militecan fortrilaton sur malpli alta ŝtupo. Nur tia redukto ne donus al iu el la intertrakt-partneroj unuflankan militecan avantaĝon kaj ne damaĝus la sekurecintereson de unu flanko. Ĉiuj proponoj, donitaj de la socialismaj ŝta- toj, konformas al tiu reala baza pozicio.
Kapitalisma nombro-akrobataĵoKompare al tio la proponoj de NATO- ŝtatoj estas ja nuraj variantoj de tiu unusola temo: Redukto de trupoj kaj armiloj malavantaĝo al Sovetio kaj la aliaj ŝtatoj de Varsovia Alianco. Nereala elirpunkto de la diskutado de NATO- ŝtatoj estas la aserto: la socialismaj landoj havas en Mezeŭropo gravan plion da tertrupoj, precipe da tankoj. El tio ili derivas la postulon, ke la trupoj de la Varsovia Alianco en Mezeŭ- ropo reduktiĝu je preskaŭ la triobla kompare al NATO-trupoj. Laŭ tiu ĉi postulo ekzemple Sovetio eltiru tankar- meon de 68 OOO soldatoj kaj 1 700 ba- taltankoj el la redukto-regiono, dume Usono volas «maldensigi" siajn eŭro- pajn trupojn nur je 29 OOO soldatoj, sed sen armiloj kaj ekipaĵoj. Eĉ aŭtoroj de kapitalismaj ĵurnaloj dubas, ĉu tia pro- pono estas akceptebla. Tiel ekzemple en „Europa-Archiv" el julio 1977 oni atentigas pri la fakto, ke la usonanoj povus elekti siajn reduktendajn solda- tojn „el la provizpersonaro kaj ansta- taŭigi tiujn per civilaj dungitoj".Por kredebligi la ..rajtigon" por la okci- dentaj postuloj, en la imperiisma gaze- taro oni tute ne skrupulas. La GFR- gazeto «Die Welt" (la mondo) skribis la 12-an de decembro 1975 pri 15 500 orientaj tankoj, kiuj povus batali kon- traŭ 5 OOO okcidentaj. En la sama gazeto de la 15-a de devembro, do nur tri tagojn poste, legeblis jam pri 16 OOO orientaj tankoj. Kaj nur du tagojn poste, la 17-an de decembro, oni citis en „Die Welt" GFR-defendministron Leber, kiu parolis pri 18 OOO orientaj konfronte al 6 500 okcidentaj tankoj. La KSU- (Kris- tana Sociala Unio) deputito de la federa- cia parlamento Zimmermann prezentis je la tria de januaro 1977 eĉ 26 500 tankojn de la Varsovia Alianco.Tian nombro-akrobataĵon oni certe ne povas rigardi serioza, eĉ ne bonvole. Gi 

servu ja nur por la celo, aperigi antaŭ la loĝantaro de okcidenta Eŭropo la timigfantomon ..minacado el la oriento" kaj pravigi samtempe la postulon de la NATO-ŝtatoj en Vieno pri nesimetria reduktado.
Kiu la pacon vere volasLa nombro-spekuladoj de la kapitalisma publicilaro desegnas kaj politike kaj milite falskonturan bildon de la faktoj kaj ne taŭgas por helpi al intertraktaj progresoj.Sed kiel ajn laŭte la asertoj pri „ruĝa danĝero" estas, same tiom nepruveblaj ili estas. La teorio de Marksismo-Leni- nismo kaj la tuta praktiko de la socia- lisma politiko, pasinta kaj nuna, pru- vas, ke la socialismo bezonas pacon kaj estigas ĝin. Kontraŭe, estis ĉiam impe- riismaj fortoj, kiuj tiregis la popolojn en militojn.Ĉu ekzemple la juna sovetia ŝtato inscenigis la intervenadajn militojn kontraŭ si mem? Ĉu Sovetio ekflamigis la duan mondmiliton? ĉu Sovetio kons- truis la unuajn atombombojn kaj uzis ilin kontraŭ japanaj urboj? Ĉu Sovetio iniciatis la militojn en Koreo kaj Vjet- namio? Ĉu ekzistas eĉ nur unu ekzem- plo, ke iu ŝtato de la socialisma landaro atakis kapitalisman ŝtaton? Nepre ne! Kontraŭe; la linio de vere paca socia- lisma politiko ekas per la dekreto pri la paco en 1917 kaj pluas tra la pac- programoj de la XXIV-a kaj XXV-a Par- tiokongreso de la Komunista Partio de Sovetio ĝis la plej junaj sovetiaj paciniciatoj publicitaj omaĝe al la ses- deka datreveno de la Granda socialisma oktobra revolucio. Konfronte al tiuj faktoj ankaŭ reale juĝantaj politikistoj el kapitalismaj landoj ne povas ne agnoski la realaĵojn. Tiel George F. Kennan, iama ambasadoro de Usono en Moskvo kaj certa defendanto de kapi- talismo, diris en televida intervjuo: «Estas mia persona opinio - kaj mi opinias, ke ankaŭ tiu de la plej multaj homoj bone konantaj la rusojn - ke ekde 1948 neniam estis tempopunkto, dum kiu ili havis la deziron aŭ serioze konsideris invadi Okcidenteŭropon." Estas programkaraktere, se la ĝenerala sekretario de KPSU, L. I. Breĵnev, de- klaras en la nomo de KPSU kaj de la tuta sovetia popolo: «Nia lando neniam surpaŝos la vojon de la agreso kaj neniam levos la glavon kontraŭ aliaj popoloj."

Kio estas militeca ekvilibro?La antisovetia tezo pri la «minacado el la oriento" ne eltenas politikan esplo- ron. Ankaŭ de milita starpunkto la tielnomata supereco de la socialisma militalianco en unusola armilspeco - la tanktrupoj - ne taŭgas kiel argu- mento por laŭaserta «prema malek- vilibro malavantaĝe al NATO". La unuflanka akcentado de difinita ar- milspeco ignoras la ĝenerale agnoskitan fakton, ke la militeca fortrilato estas kompleksa grando. Akcepti ekvilibron nur tiam, kiam sur ambaŭ flankoj en ĉiu ajn milita specio konfrontigas ri- gore samaj fortoj, ne atentas tiun realaĵon. La nuntempa militeca fortri- lato en Mezeŭropo estas karakterizata per tio, ke avantaĝo de unu flanko estas kompensata per avantaĝo de la alia flanko en alia sfero, sen ke la militeca ekvilibro estas ĝenata.Okcidentaj rondoj provas ŝajnigi, ke la kverelobjekto en Vieno estas nur la «orientaj tankamasoj". Sed ĉe korekta superrigardo de la problemaro de la militeca fortrilato oni ne pretervidu, ke NATO esperas por si ŝancojn, esti supera sur la kampo de la aerfortoj kaj de la taktika atomarmilo. Ne sen- kaŭze NATO-ŝtatoj en la Viena inter- traktado persistas en sia postulado, flankenlasi la aerfortojn kaj la nukleajn armilojn. Sed estas ja evidente: oni ne povas serioze paroli pri redukto de trupoj kaj armiloj, se tiuj gravaj kom- ponentoj de milita potenco restos ekster la kadro de estonta interkonsento. Guste en Mezeŭropo ja ekzistas forta koncentriĝo de nukleaj armiloj kaj konvenaj tranportiloj. Krome estas konate, ke tiuj ĉi armeopartoj, kiuj estas ekipitaj per nukleaj armiloj, kon- sistigas la ĉefajn atakfortojn de la NATO-armcoj en Mezeŭropo.
Senkaŭzaj NATO-asertojPost tiu necesa superrigardo evidenti- ĝas, ke la aserto de la NATO-ŝtatoj pri la laŭdire ekzistanta misproporcio inter la armeoj de NATO kaj Varsovia Alianco estas nepruvebla. Tion montris tre precize ankaŭ tiuj nombroj, kiujn oni interŝanĝis en Vieno. Laŭ oficialaj in- formoj la ŝtatoj de la Varsovia Alianco disponas en la redukt-teritorio pri batalfortoj en nombro de 987 300 sol- datoj, el ili 805 000 de la tertrupoj. La nombro de la NATO-trupoj estas 981 000 soldatoj, el ili 791 000 de la tertrupoj. Per tio konfirmiĝas, ke la intertraktada koncepto de la socialismaj ŝtatoj en Vieno baziĝas sur la sole reala bazo de la ekvilibro je trupoj kaj armiloj en Mezeŭropo. Oni povus supozi, ke la NATO-ŝtatoj nur iru ankoraŭ unu paŝon, la paŝon ekde la agnosko de la realaĵo al la preteco redukti siajn batalfortojn samvalore. Sed ĝuste tiun paŝon prokrastas la okcidentaj kon- 

ferencanoj. Ili obstine provas, akiri por si unuflankajn militecajn avantaĝojn kaj ofendas per tio la bazan principon pri la samgrada sekureco. La obstina starado sur tiu pozicio estas la kaŭzo, ke en Vieno praktikaj rezultoj ĝis nun ne atingitas.Vidante la destruktivan sintenon de la okcidentaj partoprenantoj objektivaj observantoj de la Vienaj intertraktoj prave demandas, kial la NATO-ŝtatoj ne almenaŭ konsentas al la propono de la socialismaj partoprenantoj, ne pligran- digi la batalfortojn dum la daŭro de la intertraktado. Ĉe la nuna stato de la intertraktado tia sindevigo kontribuus ebenigi la vojon al efektiva reduktado.
Armil-industriaj ŝarkoj timas 
pro siaj profitojLa obstineco de la okcidentaj parto- prenantoj sentebligas la fortan premon fare de la agresivaj fortoj de la im- periismo, de la militistoj kaj de la politikistoj adorantaj la kontraŭsovetis- mon. Certaj rondoj en la NATO-ŝtatoj evidente ankoraŭ ne rezignis pri siaj planoj, helpe de siaj divizioj fari poli- tikon kontraŭ la socialismo. Pro tio ili ŝajnigas malarmemon en certaj sub- sferoj kaj samtempe klopodas daŭrigi la vetarmadon kaj aliigi la fortrilaton avantaĝe al si. Ilia forta rezisto kontraŭ iuj ajn efektivaj paŝoj rekte al la redukto de la armado havas ankaŭ ekonomiajn kaŭzojn. Dum en socia- lismaj landoj neniu povas reĉiĝi pro invento kaj produktado de novaj ar- miloj, por decidaj rondoj de la mono- polburĝaro la armado estas ĉiam an- koraŭ la «granda negoco". La profitoj de la armilfirmaoj estas preskaŭ la trioblo de la meznombro en la usona industrio. En GFR armilkonzernoj en- spezas profitojn, kiuj estas kvar- ĝis kvinoble pli altaj ol la baza akciokapi- talo.
Socialismaj ŝtatoj urĝas 
al solvojPro la necedema sinteno de la okciden- taj partoprenantoj la nuna stato de la Vienaj intertraktoj ne esperigas je bal- daŭa pretigo de konvencio pri redukto de trupoj kaj armiloj en Mezeŭropo. Sed la socialismaj ŝtatoj ne kontentiĝas pri la fakto, ke la eŭropaj popoloj kvazaŭ sidadas sur konstante kreskan- taj armilmontoj. Ili ankaŭ estonte luktos por progresoj en Vieno kaj ankaŭ montros kompromispretecon. Sovetio kaj la aliaj ŝtatoj de la socialisma ŝtatalianco dum la XXII-a plenkunsido de UNO denove manifestaciis sian decidemon, ĉion fari laŭ siaj fortoj por movi la Vienan intertraktadon trans la neefikan punkton. La redukto de trupoj kaj armiloj en Mezeŭropo estas kaj restos grava ero de la ampleksa malarmada programo de la Varsovia 

Alianco,- ĝi restos necesa paŝo al la solvo de la plej urĝa tasko nuna: ĉesigo de vetarmado kaj komenco de malarmado, per tio forigo de la danĝero pri nova mondmilito.La urĝeco de tiu malarmado evidentiĝas ankaŭ, se oni konsideras, ke jam la elspezoj por ordinaraj (konvenciaj) armiloj atingas egan altecon kaj estas grandegaj ŝarĝoj por la naciaj eko- nomioj. Se ekzemple en Mezeŭropo trupoj kaj armiloj descendus al 50 pro- centoj, liberiĝus 20 ĝis 25 miliardoj da dolaroj po jaro. Pri tio la socialismaj landoj treege interesiĝas, tiuj financaĵoj povus servi por pli rapide altigi la vivnivelon de la laboruloj. Samtempe kreskus la eblecoj senteble pligrandigi la solidaraĵojn por tiuj popoloj, kiuj luktas por sia libereco en ankoraŭ koloniaj landoj, aŭ por tiuj en evoluaj landoj.
La popoloj eldevigu 
la malarmadon!Sed evidente la vojo al malarmado kaj ankaŭ al redukto de trupoj kaj armiloj en Mezeŭropo estas ankoraŭ longa kaj plena de obstakloj. Fortaj kontraŭstaroj de la malamikoj de malstreĉiĝo estos ankoraŭ venkendaj. Tio postulas la komunajn penojn de ĉiuj pacamuloj en oriento kaj okci- dento.En tiu luktado estos necese, decide fronti kontraŭ tiuj, kiuj asertas, ke la malarmado estas nesolvebla tasko. Tiaj asertoj celas elvoki pesimismon kaj paralizi la decidemon de la popoloj, efiki por paco kaj malarmado. La vivo mem refutas la tezon pri la iluzia karaktero de la batalo por malarmado. Tion pruvas ekzemple la fakto, ke ĝis nun oni subskribis pli ol 20 du- aŭ multflankajn interkonsentojn cele al la ĉesigo de vetarmado aŭ cele al malarmado.La ĝisnunaj sukcesoj en la luktado por kontraktoj inter socialismaj kaj kapi- talismaĵ ŝtatoj favore al la paco donas al ni la esperon, ke ankaŭ en Vieno venkos la agnosko de realaĵoj, ke la okcidentaj partoprenantoj ekhavos la bonvolon politikan kaj deklaros sin pretaj redukti siajn trupojn kaj ar- milojn. Sed tiel longe, kiel tio ne estas, tiel longe, kiel NATO daŭrigas la vetar- madon, tiel longe la socialismaj ŝtatoj devas fari ĉiujn necesajn paŝojn en la kadro de la Varsovia Alianco por garantii la sekurecon de siaj po- poloj ĉiam kaj solide.

(El DDR-Revue 1/78) 
tradukis: W. Hofmann

Kostoj de la armado - argumentoj por la malarmado
Dum la I-a mondkongreso de la bata- lantoj por la paco, la fondkongreso de la Mondpaca Movado, deklaris la emi- nenta sciencisto kaj humanisto, prof. d-ro Frederic Joliot-Curie, unua prezi- danto de la Mondpaca Konsilantaro: «Por tio, kio kostas unusola militŝipo, oni povus konstruigi kaj laborigi dum cent jaroj 10 esplorinstitutojn por la batalo kontraŭ tiaj skurĝoj de la ho- maro kiel ekzemple la kancero kaj la tuberkulozo."Nuntempe sumigas - sekve de la vetarmado akcelita de la imperiismo — la elspezoj por armado kaj vivrimedoj de la trupoj en la mondo laŭ UNO- taksoj je pojare 300 miliardoj da dola- roj, tio estas dum du minutoj pli ol 1 miliono da dolaroj IPost redukto de armilfortoj kaj arma- doj nur en Mezeŭropo je 50 procentoj restus tamen ankoraŭ 1 miliono da sol- datoj. Sed oni liberigus minimume 20 ĝis 25 miliardoj da dolaroj po jaro. Oni povus uzi tiujn liberajn financa- jojn kaj kapacitojn por:- la konstruo de modernaj lernejoj, en kiuj povus lerni 4 ĝis 5 milionoj da lernantoj;- la kreo de pli ol 1 miliono da labo- rejoj por la konstruo de tiuj lernejoj ;- la dungo de proksimume 25 000 ins- truistoj por 25 jaroj kun plena salaj- ro;- la konstruo de modernaj malsanulejoj kun kapacito de 600 000 ĝis 800 000 pacientoj;

- la konstruo de 400 000 ĝis 500 000 infanludejoj ;- la konstruo de 15 ĝis 20 grandaj elektrocentraloj kun povumo de po 2 milionoj da kilovattoj.
(El DDR-Revue 1/78) 

tradukis: W. Hofmann

Lina Kostenko

Parabolo pri riveroEkzistis iam la river' Diala.Kaj caro persa kun la nomo Kir.Lotos blankiĝis, samkiel piala*)Kaj fajro ludis bord, kiel fakir'.Ci tio - la armeo en transiro.Subite dronis la ĉeval' de l'car'.Kaj Kir ordonis en moment' retiron.Li juĝis la riveron. Jena far':Kondamnis li - ne estu plu Diala.Deklaris mortverdikton al river'.Ordonis ĉar' trafosi tuj kanalojn.Ekstermi arbojn, herbojn sur la ter’.Post ŝunto de la akvo diversflankenRivero mortis. Ne ekzistis plu.Trairis la armeo ĝin senmanke.Jarcentoj pasis. Daŭris evolu'.La sablo supertuŝis la kanalojn.Revenis la fluej' al sia sfer'.Ne estas Kir. Sed estas la Diala.Ne estas ĉar'. Sed estas la river'.
•) piala - taso El la ukraina: Aleksandr Logvin

La neŭtrona bombo
Antaŭparolo de Romesh Chandra, prezidanto de la Monda Packonsilantaro

La homoj de la mondo tre bone kom- prenas, kian signifon havas la insisto de Pentagono daŭrigi la produktadon de la neŭtrona bombo. La sinistra en- havo de la propaganda kampanjo efek- tivigata de Pentagono kaj de la tuta militistara-industria komplekso de Uso- no pli kaj pli klarigis.Oni asertas, ke estas «pura bombo", ĉar ĝi mortigas nur estaĵojn - kaj laŭ belega, pura maniero -, ne videblas amaso da sango kaj ostoj, kaj ĉiuj konstruaĵoj estas sekuraj kaj restas sendifektaj. Estas .malkara" bombo, pri tio neniu devas zorgi, ĉar ĝia produk- tado ne ŝarĝos la impostulojn peti su- permezure grandaj pezoj. Jen la mira- kla bombo, kiu mortigas por milionoj da dolaroj pli multe da homoj? ol iu ajn alia amasdetruilo.Estas .sekura" bombo, ĉar ĝi estas provizita per la aserto de Pentagono® ke ĝi povas esti uzata en ĉiu geografia regiono kun tia intenseco, ke oni ne bezonas timi seriozan kontraŭbritan. Sekve la danĝero de la eksplodo de kernarmila milito eĉ ne ekzistas. Kiu ne kredas tion, al tiu la supera ko- mandantaro de Pentagono volonte dis- ponigos subskribitan deklaron pri ga- rantio.Estas la terura cinikismo de tiu pro- paganda kampanjo, kiu motivis la homojn postuli la malpermeson de tiu monstra armilo kaj de ĉiuj aliaj amas- detruaj armiloj.La deklaro de Pentagono daŭrigi pri la neŭtrona bombo, rigardate en la ĝusta lumo, devas esti konsiderata kiel kon- feso pri la pliintensigo de la vetarma- do. Jam doniĝis oficialaj informoj pri ĉiujara 3-procenta plialtigo de la mili- tistaj elspezoj de Usono kaj de ĉiuj aliaj NATO-landoj.La homoj rigardas la neŭtronan bom- bon ne nur bestaĉa armilo kaj krome ne nur tia armilo, kiu povas eksplodigi mondincendion, sed same tia armilo, kiu minacas la malstreĉiĝon kaj ĉiujn sukcesojn de la malstreĉiĝo dum la lastaj jaroj.La mondampleksa kampanjo por la malpermeso de la neŭtrona bombo, ini- ciatita de la Monda Packonsilantaro en aŭgusto 1977, estas la plej potenca amasa movado de la lasta tempo kon- traŭ amasdetruaj armiloj kaj por la ĉesigo de la vetarmado. La alvoko de la Monda Packonsilantaro estis sub- tenita laŭ aktiva maniero flanke de 

multnombraj internaciaj kaj naciaj or- ganizaĵoj, kaj ĝi praktike reprezentas milionojn da homoj sur ĉiuj kontinen- toj.Apartan signifon havas la demonstra- cioĵ, mitingoj kaj subskribaj agadoj en Usono. En pli ol cent urboj distribuitaj en la tuta lando la komitatoj . de la Monda Packonsilantaro kuniĝis kun aliaj organizaĵoj al protesto, kiu estas sufiĉe laŭta por esti aŭdata klare Itlgj; kompreneble eĉ en la sidejoj de la potenco en Vaŝingtono. En la kongreso, en la senato kaj e® la domo de repre- zentantoj pli kaj pli multe da kongres- anoj kaj.-senatanoj komencas reagi’al la postulo de la homoj haltigi la feru-i rajn planojn de Pentagono pri la pro- duktado kaj disvastigo de la neŭtrona . bombo tra la tuta mondo, i jfe-.; -JEn la NATO-landoj la protestmovado kreskis. En ĉiu lando la agadoj estas j precipe direktitaj al la postulo, ke la registaro publike deklaru sian reziston kontraŭ la deponado de neŭtrona j bom- boj sur sia teritorio kaj ke prezidento Carter rezignu pri sia danĝera politiko de la akcelado de la vetarmado.En la socialismaj landoj la agado kon- , trad la neŭtrona bombo ampleksas la tutan loĝantaron, kaj ĝi estas daŭri- gata en pli kaj pli novaj formoj.En Azio, Afriko kaj Latinameriko la protestagadoj kontraŭ la neŭtrona bombo forte kreskis en kelkaj landoj. La Monda Packonsilantaro alvokis al la daŭrigo kaj plifortigo de la protesta- gadoĵ por la malpermeso de la neŭ- trona bombo.La movado kontraŭ la neŭtrona bombo estas ligita kun plifortigitaj agadoj por la subskribado de la nova Stokholma Alvoko kaj ties postuloj al ĉesigo de la vetarmado, al malpermeso de ĉiuj nukleaj kaj aliaj amasdetruaj armiloj, por la ĝenerala kaj kompleta malar- mado kaj por la kunvoko de monda konferenco pri malarmado.Per la agadoj por la malpermeso de la neŭtrona bombo la popoloj subtenas la kunvokon de speciala sesio de la plena asembleo de UNO por la malar- mado (Majo/junio 1978), kiu estu paŝo direkte al la malarmado.La homoj de la mondo havas la forton malpermesi la neŭtronan bombon kaj ĉesigi la vetarmadon.

Neŭtrono bombo
Kiel ĝi efikas?
Kio estas riskata?La decido de la usona registaro de julio 1977 pri la evoluigo de la neŭ- trona bombo estigis ondon de protesto en la mondo. La gvidantoj kaj repre- zentantoĵ de plej malsamaj politikaj partioj, parlamentanoj, ekleziaj agan- ktoj, sciencistoj, verkistoj, laboristoj, kamparanoj, homoj el ĉiuj sferoj kaj de plej malsamaj mondkonceptoj tcru- riĝis pri tiu decido kaj postulis retiri ĝin kaj proskribi la bombon por ĉiam. La aserto de la usona registaro, ke la bombo estas .pura, pli humana ol aliaj atomarmiloj" kaj destinita nur por mortigi homojn, ne detruante sam- tcmpe la posedaĵon, ne kapablis repremi la mondvastan proteston kontraŭ tiu instrumento de amasmurdo. Male: ĉi plifortiĝis.La monda publiko komprenis tian aserton ' senekzempla cinikismo, kiu kontraŭdiras al ĉiu logiko kaj huma- n eco. La elstara brita gazeto, la Lon- donar .Times", esprimas tiun senton per la vortoj: .ĉi estas sarkasme priskri- bita kiel kapitalisma superarmita, kiu taksas la objektojn pli alte ol la homojn."La federacia afergvidanto de la Social- demokratia Partio de Germanio, Egon Bahr, nomis la bombon .simbolo de la perversio de la pensado".D-ro Ernest Sternglass, profesoro por radiofiziko en la universitato de Pitts- burgh (Usono), nomis en letero al la „New York Times" la bombon .granda erarigo". Deputitoj de la usona kon- greso urĝis prezidenton Carter .mala- probi la produktadon kaj enkondukon de la bombo".La iama ĉefo por la projektado de spe- cialaj armiloj kaj anstataŭanta direk- toro de CIA, Herbert Scoville filo insis- tas, .denove remeti la neŭtronan bom- bon en la bretaron". Kaj la respubli- kana usona senatano Mark Hatfield avertas kontraŭ la konstruado de la bombo: .Tio havas pli grandan signi- fon ol ĉiu alia decido, de kiam Harry Truman decidis praktiki la (atom-) bombon (kontraŭ Japanio)."La indigno, kiu ekestis per la decido pri la evoluigo de la bombo, postulas precizan ekzamenon de tiu nova mina- co, kontraŭ kiu unuiĝis milionoj, sen- dependc de ideologio, konfesio aŭ raso.

Kio estas la neŭtrona bombo?

ĉi estas nova nuklea amasdetrua ar- milo kaj efikas simile kiel ĉiuj aliaj kernarmiloj destinitaj por la amasa mortigo de homoj, ĉi estas eĉ pli danĝera ol ĉiuj kernarmiloj ĝis nun evuligitaj kaj aplikitaj, inkluzive la atom- kaj hidrogenbombojn.Fakuloj laborantaj en la kampo de la kerntekniko vidas la specialan danĝe- recon de la neŭtrona bombo antaŭ ĉio en tio, ke estas pli simple apliki ĝin kaj ke laŭ mortiga efiko ĝi havas eĉ pli abomenajn kaj grandajn sekvojn ol konvenciaj kernarmiloj.

a homojn

Pri komparo de la neŭtrona bombo kun la A- kaj H-bombo la mondfama brita atomfizikisto profesoro Eric Bur- hop, iama kunlaboranto pri la usona atombomba projekto dum la dua mond- milito kaj nuna prezidanto de la Monda Federacio de la Sciencaj ristoj, diras: „Ce ordinara atoma aŭ hidrogena bo la energio estas liberigita pide, por tiel diri momente, kvanto da neŭtronoj estas emisii ilia efiko estas kovrata per la forta premondo, kiu tut konstruaĵojn en tre granda ĉi mortigas aŭ vive entombigas troviĝantajn en la domoj; meca varmradiado, kiu bruli kiuj estas trafataj de ĝi en en simile granda ĉirkaŭo; per radioaktiva precipitaĵo, kiu dis en eĉ pli granda teritorio pro 1 ma eksploda efiko. Tiuj efikoj sombras la efekton de la intensa tronradiado, kiu efikas mortige nur du kilometroj de distanco." „En la neŭtrona bombo la energio estas liberigata multe pli malrapide. Kiel bombo ĝi estas komparebla al humida piroteknikaĵo. Sed okazas la samaj kernreagoj, kiuj estigas neŭtronojn kaj radioaktivajn kromproduktojn. Tiuj ĉi estiĝas en kompareble grandaj kvantoj, sed vere distribuitaj al pli longa tem- pospaco. Ĉar ne okazas forta eksplodo, la radioaktivaj kromproduktoj restas en la senpera proksimo de la eksplod- loko. Ili ne disvastiĝas en granda areo kaj ne montriĝas radioaktiva precipi- taĵo. La neŭtrona radiado, tamen, etendiĝas same foren kiel ĉe konven- ciaj atomaj kaj hidrogenaj bomboj kaj sekvigas, ke homoj, kiuj troviĝas en distanco de unu ĝis du kilometroj de la eksplodloko, suferas terurajn kaj ordinare mortigajn lezojn. Krom en la deĵeta centro la neŭtrona bombo mor- tigas ne tuj, sed igas la homojn trafi- tajn de ĝi mortadi en malrapida, la- tenta, ofte terure turmenta morto post tagoj, semajnoj, monatoj aŭ eĉ jaroj, laŭ tio, en kia distanco ili troviĝis disde la deĵetloko. Se temas pri virinoj gravedaj en la momento de la radiado, estas granda probableco, ke ili abortos.

Se ili vivas sufiĉe longe kaj grave- diĝas post la radiado, ekzistas pli alta probableco, ke iliaj idoj naskiĝos kun denaskaj difektoj. La reston de sia vivo ili pasigos sammaniere kiel la atombombaj viktimoj en Japanio, el kiuj kelkaj mizere trakadukiĝas eĉ ĝis la hodiaŭa tago, kun vundoj tiel teru- raj, ke eĉ iliaj plej proksimaj parencoj estas kaptitaj de hororo kaj naŭzo, kiam ili vidas ilin.Sed fabrikoj, negocejoj kaj loĝejoj — se ili situas ne tuj en la proksimo de la deĵetloko - restas sendifektitaj.Post kiam la malamiko forigis la lo- ĝantaron de urbo helpe de tiu .fina solvo', li povas enmarŝi kaj tute kom-forte okupi ĝin." D-ro B. T. Feld, pro- fesoro ĉe la teknika instituto de Masa- sekretario

Sed p minacanta per viĝas ekstere de la kuro de fizikaj leĝecoj, ĉi konsistas en tio, ke ĝiaj spiritaj, politikaj kaj militistaj patroj ludas per la ideo kapabli fari limigi- tajn militojn per tiu armilo, ne de- vante tuj timi masivan atoman kon- traŭbaton. La eblaj formoj en la apliko de la neŭtrona armilo akcelas tiajn konsiderojn malestimajn al la homoj. La neŭtrona armilo ja provas ankaŭ esti deĵetata de sur aeroplano, sed an- taŭ ĉio estas antaŭvidate enigi ĝin en ĝian celon per arteleriaj obusoj aŭ raketoj - fakto, kiu ege plisimpligas ĝian aplikon kompare al tiu de atoma aŭ hidrogena bombo. Ekzemple pere de porta raketo .Lance' oni povas uzi ĝin kontraŭ celojn, kiuj situas en dis- tanco de nur ĝis IIO kilometroj, aŭ per 8-colaj arteleriaj obusoj oni povas pafi ĝin kontraŭ celoj, kiuj distancas ĝis 32 kilometroj. Krome oni povas eks- plodigi ĝin en difinita alto super do- nita celo. La efiko de la amasmortigo ja estas la sama en ĉiuj okazoj, sed la grado de la detruo de materiaj ob- jektoj malpligrandiĝas kaj la tempo- 

spaco ĝis la ebleco de la okupado de senhomigita teritorio malplilongiĝas.
Kiel mortigas la neŭtrona 
bombo?Ĉiuj ellaboraĵoj kaj konsideroj venas al la konkludo aŭ deiras de tio, ke la neŭtrona bombo estas kruela amasde- truilo. Studaĵo de la usona revuo „Time" diras, ke ĉiuj, kiuj troviĝas interne de la radio de la bombo, tuj trovas la morton, dum aliaj ekstere de tiu radio suferos pro la alta grado de la radiado, kio finfine sekvigos la mor- ton.

priskribas la horo- la uzado de kernar- konstatis, la homoj diferenca grado, kiu

Oficiala publikaĵo de la atomenergia komisiono kaj de la defenda ministerio de Usono kun la titolo „La efiko de la atomarmiloj" priskribas kelkajn el tiuj sekvoj de la bomboj por homoj.Krom la tuja amasa detruado de homa ivo ĝi estigas diversajn postefikojn, kiuj kondukos al turmentoplena morto, sona raportotiĝantan ĉe„Kiel oni e ŝoko deentuale kelkajn horojn, akom- tuj sekvita de vomemo kaj aj poste de lakso dum la aŭ du tagoj post la eksplodo ; montriĝis febro. La laksoj j kaj laŭ ilia karaktero gra- akvecaj kaj poste ofte san- vankam dum la unuaj tagoj rimiĝis doloroj, la pacientoj sentis on akompanitan de klara depri- o, de anima senforteco. Al la fruaj ioj de la grava radiada malsano fi^bvas sekvi tiel nomata latenta tempo Fde du ĝis tri tagoj, dum kiuj la pa- ciento estas libera de simptomoj, kvan- kam en la organismo efektiviĝas pro- funde efikantaj ŝanĝiĝoj. Post tiu pe- riodo denove montriĝas la samaj simp- tomoj, kaj la malsano tiam ree evoluas akute, akompanita de delirioj kaj ko- mao, kaj en multaj okazoj la morto venas dum du semajnoj."„A1 la pluaj simptomoj, kiujn oni ob- servis, apartenas sekundaraj infek- tiĝoj kaj inklino al spontaneaj internaj sangadoj ĉirkaŭ la fino de la unua semajno. Krome ŝvelaĵoj de la kolo kaj inflamoj estas ne maloftaj. Ĉirkaŭ la fino de la dua semajno povas montriĝi harperdado, ĉefe perdado de la kap- hararo... Malpligrandiĝo kaj dege- nera ŝanĝiĝo de la testikoj kaj ovarioj ; ulceriĝo de la tonsiloj kaj de la muko- zo de la dikintesto ... Karakteriza al- tiĝo de la korpotemperaturo (febro)..., kiu povas daŭri ĝis la tago de la morto."Profesoro Burhop mencias ankoraŭ pliajn sekvojn en sia studaĵo pri la bombo. Li diras: ..Aldonaj simptomoj estas forta inflamo de la buŝa kavo kaj de la kolo, paleco, naza sangado, ra- pida malgrasiĝo, forta malpliiĝo de la 

nombro de blankaj sangoglobetoj per .ekstrema mjela atrofio', en kies loko formiĝas en kelkaj okazoj .gelateneca sedimento'. La detruo de la blankaj sangoglobetoj signifas, ke la organismo ne plu kapablas defendi sin kontraŭ infektadoj, tiel ke .aliokaze sendanĝe- raj bakterioj, kiuj kutime ekzistas en la digesta aparato aŭ sur la haŭto, eniĝas en la sangofluon kaj povas konduki al sangovenenado en morte evoluanta infektiĝo'."Tiuj sekvoj de la neŭtronbomba radia- do kondukas Burhop al jena opinio: «Tiuj viktimoj estas plej feliĉaj, kiuj mortas en la paso de du ĝis kvar se- majnoj. Tiuj, kiuj troviĝis en distanco de unu ĝis du kilometroj, povas traka- dukiĝi dum jaroj sub tiaspecaj turmen- toj." Kaj li resumas: „Tia estas la armilo, por kies fabrikado prezidento Carter donis verdan lumon."Kelkiu eble ankoraŭ nun opinias, ke per la neŭtrona bombo Carter nur volas pli efike fortimigi la orienton kaj en- vere li tute ne intencas ekestigi la neŭ- tronan inferon. Sed la jam realigitaj plantadoj de la NATO-militistoj devus averti eĉ la fidemulojn.Pri la fidindeco de la fortimiga argu- mento de la neŭtronbombaj adeptoj disputas profesoro Max Steenbeck (GDR): «Kiu asertas, ke la neŭtrona bombo estas la ideala rimedo por malkapabligi al batalo malamikajn tankojn penetrintajn en la propran landon, tiu opinias ja neesenca la mor- ton de la propra civila loĝantaro fu- ĝinta en la protektejojn. .Uzebla' la neŭtrona bombo estas nur, se oni mem penetris en la landon de la malamiko kaj ĉi tie volas haltigi tankatakon de la defendantoj. Per tio ja pereas ,nur' malamika civila loĝantaro. Pri domoj, fabrikoj kaj armiloj, male, oni ja ĝuste intencas, ke ili falu en la manojn de la konkeranto nedetruitaj."Kaj la soveta kernfizikisto M. Markov starigas al konsidero: «La perfektigo de la kernarmiloj kaj de la vetarmado jam delonge estas sensencaj. La dife- rencoj en la grado de armiteco inter la grandaj fortoj starantaj unu kontraŭ la alia egaliĝas same rapide kiel la temperaturoj de neegale varmigita metalpeco. Ĉiu perfektigo de la amas- detruaj armiloj kaj la vetarmado povas nur plialtigi la .militistan temperatu- ron' de la planedo kaj la danĝeron de tutmonda katastrofo."Tiun danĝeron ankaŭ ne trompforigas la asertoj de la potencialaj neŭtron- militistoj, ke oni «plipurigas" la nu- klean militon.
Cu la neŭtrona bombo 
estas «pura"?Nia deirpunkto por la respondo al tiu demando devus esti: Ĉu iu armilo aŭ iu instrumento, kiu mortigas homojn.

Doktoro honoris causa de pentagono 
por la invento de la „pura" bombo. 
Fotomŭntaĵo: Klaus Georg

tute egale ĉu unuope aŭ cente aŭ mile, povas esti «pura"? Nur cinikuloj aŭ spirite perversiĝintaj homoj povas rigardi pura la mortigadon, kiel ajn, ĉu rapide aŭ malrapide kaj dolorige, ĝi okazu.La brita semajna revuo „The Econo- mist" rigardas la bombon «eksterordi- nare .malpura' armilo", kiu tuj morti - gas tiujn, kiuj troviĝas interne de la mortiga radio, kaj kiu efikas, ke mul- taj el la aliaj viktimoj mortos «latente okazantan, kruelan morton".La «malpureco" de la bombo - por uzi la perversan logikon de malsanaj komparoj - rezultas el tio, ke ĝi eligas konsiderinde pli grandan parton de trapenetraj neŭtronaj radioj, ol nor- male estas atendeble el kerneksplodo. D-ro Ernest Sternglass (Usono) diras al tiu problemo:«La aserto, ke la neŭtrona bombo estas preferinda al la kutimaj taktikaj kern- armiloj, ĉar ĝi reduktas ties radiadan efekton al la militistaro kaj sekve estas pli akceptebla por la uzo en dense loĝataj regionoj, kiel ekzemple en ok- cidenta Eŭropo, tiu aserto estas kaj malĝusta kaj erariga.... Kvankam estas trafe, ke la korpa damaĝo por urboj situantaj en la prok- simo povos esti forte reduktita, oni tamen devos en vero forte multobligi la entutan nombron da mortintoj, mal- sanuloj kaj de genetikaj damaĝoj en estontaj generacioj po kilotuno." 

La asertoj de la usona militista propa- ganda maŝino, ke la bombo estas «pura", samtempe direktas la atenton al la tiel nomata posedaĵkonservanta eco de la bombo, asertante, ke temas pri «defendarmilo", kiun oni uzas nur por defendo kaj ne por la komenco de agreso. Usona militista parolanto, pro- vanta mallaŭtigi la protestojn kontraŭ la bombo, diris en la usona revuo «Time": «Se en Okcidenta Germanio ni estos starigitaj en situacion similan al tiu de Vjetnamio kaj ni estos devigitaj uzi taktikajn kernarmilojn, ni detruos Germanion por savi ĝin. La uzotaj kernarmiloj detruos la okcidentgerma- najn urbojn kaj fabrikojn, kaj la vik- timoj en la civila loĝantaro sumiĝos al milionoj. Sed per la neŭtrona bombo ni savos Germanion, ne detruante ĝin." Tiaj asertoj estas fakte erarigaj kaj malveraj. Lando defendanta siajn ur- bojn kaj industrion kontraŭ agresanto, devus rigardi sinmortiga la uzon de la neŭtrona bombo, ĉar ĝia apliko tiuo- kaze mortigus multe pli multe da de- fendantoj ol da agresantoj.Sekve la bombo fariĝas la armilo «par excellence" (precipe taŭga) de la agre- santo, kiu intencas transpreni urbojn kaj industrion de alia lando funkcika- pablaj. La bombo mortigas la loĝanta- ron por la agresanto, sed ĝi konservas la materiajn havaĵojn, tiel ke tiuj ĉi povos esti uzataj de la agresanto post la okupo.«Pura" ĉe tiu bombo estas nur la ne- goco, kiun la armada industrio de Usono promesas al si el ĝia produk- tado kaj el nova ciklo de la vetarmado per ĝi ebligita. Laŭtvoĉe prezentitaj postuloj pri homaj rajtoj ne kaŝas tion. La danĝero de la neŭtrona bombo devus unuigi la pacamantoj n de tiu mondo en la batalo pri la unua homa rajto, la rajto je vivo, kaj kontraŭ «pura" morto.
La neŭtrona bombo — 
atenco kontraŭ la malstreĉiĝoPrave la homoj ĉie sur nia planedo indignas pro la barbara intenco al mor- tigo, kiun oni volas plenumi per la nova amasdetrua armilo, la neŭtrona bombo.La grundo de nia tero estas saturita de la sango de sennombraj viktimoj de la militoj. Sole en tiu ĉi jarcento la imperiismo implikis la homaron en du mondmilitojn - la plej barbarajn kaj oferplenajn de la historio. La bildo de la viktimoj de Hiroŝima kaj Naga- saki kaj de la mortintoj kaj kripluloj de la vjetnama milito estas neforige- blaj.Per la evoluigo kaj konstruado de la neŭtrona bombo novaj danĝeroj mina- cas la homaron. Hororiga estas la vizio, vidi turmente morti niajn infanojn,

USONO: Protesto kontraŭ la neŭtrona bombo. 
Foto: Zentralbild

montras, ke Usono okulumas kun la ideo fari loke limigitajn militojn. Dis- kutitaj estas fulmaj militoj, kiuj lasas al la milita kontraŭulo ankoraŭ nur la eblon rezigni pri la perdita teritorio, ne kontraŭbatante per la tuta arsenalo de la atomaj kaj hidrogenaj bomboj kaj per tio riski la ekziston de ĉiu ci- vilizacio. Tiu militado estas ebla en ĉiu parto de la tero, de sur ĉiu usona milit- bazo, bombaviadilo, submarŝipo, avia- dila ŝipo de la usonaj militfortoj. Azio, Afriko, Aŭstralio kaj Latinameriko estus principe same imageblaj kiel sceno de la neŭtrona murdado kiel Eŭ- ropo.Kiel pruvas la historio, oni ne povas ekskludi, ke post kelke da tempo ankaŭ agresemaj ŝtatoj kiel Sudafriko kaj Israelo povus havigi al si la posedon de la bombo.Oni devas ne havi iluzion pri tio, ke la apliko de la neŭtrona armilo signifus la komencon de mondampleksa kern- milito. Limigita kernmilito ne estos!

virinojn kaj nin mem per la neŭtrona bombo. Sed hodiaŭ la popoloj ne plu staras senhelpaj kontraŭ la milito. La ŝanĝiĝinta situacio en la mondo ekesti- gis realajn eblojn por ĉiam ĉesigi la sinistran diablan ciklon „milito - post- milita tempo - pormilitaj preparoj - nova milito".Sed gardemo estas necesa, ĉar ĉiam plu ekzistas influhavaj rondoj, kiuj alstrebas la revenon en tiun diablan ciklon.
La neŭtrona bombo 
pliprobabligas la atoman militonĈiu nova invento kaj evoluigo de ar- miloj plenigas nin per nova zorgo, eĉ se tio okazas sub la moto «pli racie', «pli komforte" kaj „pli humane". La progesoj de la amasdetrua teknologio estas akuta danĝero, kun kiu ni estas konfrontitaj en kreskanta mezuro.Necesas entrepreni ĉiujn fortostreĉojn por proskribi kaj eviti kernarmilan militon.Nuntempe nia tero similas al termonu- klea pulvujo. La tiel nomata „over-kill- capacity" sufiĉus por dezertigi nian planedon ne nur unufoje, sed ... dek- foje kaj ekstermi ĉiun vivon. Neniam ni forgesu: la apokalipsaj bildoj povas realiĝi eĉ hodiaŭ. Kiu estas la forto, kiu kapablas preventi tion? Milionoj kaj pliaj milionoj da homoj de ĉiuj kontinentoj. Hi ne plu agadas izolitaj unu disde la alia, sed pli kaj pli efike unuigas siajn fortojn.Hodiaŭ ili aktive sin engaĝas por la 

konservado kaj sekurigo de la mond- paco. En la monda pacmovado ili la- boras, por ke la atoma milito fariĝu neebla. La voĉo de la pacamantoj havi- gis al si aŭskultadon. De post la unua Stokholma alvoko tiu milionoble laŭ- tigita volo al evito de atoma milito ne plu povas esti simple ignorata. La dua alvoko el Stokholmo sekvigis, ke la homoj de bona volo en oriento kaj ok- cidento, nordo kaj sudo povas ekscii kun kontentigo: La atoma milito ne nur ne eksplodis, sed estas morale proskri- bita. Neniu en la mondo rajtas okulumi kun la ideo de atoma milito aŭ eĉ nur toleri tian ideon. Kaj neniu, ne perdante sian kredindecon, povas ankoraŭ kre- digi al la mondo, ke la disvastigo kaj modernigo de la nuklea potencialo, kiel Usono faras tion per la neŭtrona bombo, estas akordigebla kun la fun- damenta rajto de la homoj je vivo en paco.Dum la lasta kampanjo de prezidenta elekto ŝajnis, kvazaŭ eĉ en la usona administracio ekzistus kaj povus daŭri la volo al malpliigo kaj evito de atom- milita danĝero. Sed nun Pentagono pre- zentas al la indigna mondo la neŭtro- nan bombon kaj pliajn novajn armil- sistemojn.
Limigita kernmilito ne estos!La strategoj de Pentagono speciale laŭdas la lokalizeblan punktefikon de la neŭtrona bombo. Al tiu eco oni tak- sis forkapti la proteston kontraŭ la bombo. La aprezo de la punktsolvo

La neŭtrona bombo — 
ido de la malvarma milito0Ilian bazan koncepton J. R. Oppcnhci- mer, unu el la ..patroj" de la atomarmilo, formulis jene: „Nur se la atombombo povas esti uzebla tiagrade, ke ĝi fari- ĝas normala konsistiga parto de mili- tistaj operacioj, ĝi vere estos granda helpo por la elbatalado de militoj, kaj ne nur avertos la homaron eviti ilin." Ekde 1950 renomaj usonaj militistoj kaj sciencistoj el la Pentagon-labora- torioj strebas trovi ..solvon", t.e. vesti la atomarmilojn per la uniformo de ..konvencia armilo".Hodiaŭ Usono posedas tiun armilon. Per ĝi ili volas kontraŭstari al amplek- sa kaj nelimigita politiko de malstre- ĉiĝo kaj de mondvasta malarmado. La batalo de la pacamaj mondaj fortoj pri la kompletigo de la politika malstre- ĉiĝo per la militista - ununura vojo por neinversigebligi la malstreĉiĝon - estas konscie sabotata. Tio estas la provo denove revivigi la malvarman militon.La publiko estas terurita kaj indigna pro la planita apliko de la neŭtrona armilo fare de Usono. Eĉ militistoj el ŝtatoj aliancitaj al Usono ekkonas la aventurecon de la planoj. La itala ge- neralo Nino Pasti klarigas la zorgojn: Unue la neŭtrona bombo estas tute ne necesa, sed „ eltrovita de la militinsti- gantoj", due la bombo kondukas al la detruo de „nur" Eŭropo, kaj lastlaste la apliko de la neŭtrona bombo same kiel tiu de ĉiuj aliaj kernarmiloj estus decidita ekskluzive de Usono. „Kon- cize - la italoj povus esti likvidataj laŭ decido de la usonanoj."Alie dirite, tiel analizas la Moskva revuo ..Nova Tempo", „la nova armilo fariĝas nova varianto de la malnova 

usona NATO-politiko sub la primitiva, sed konvinka moto ,Not our boys!' (Ne niaj knaboj!)."Tiukonekse ankaŭ la rolo de NATO kiel politika kaj militista organizaĵo estas ne de duaranga signifo. Laŭtiĝis voĉoj, ke la decido pri la neŭtrona armilo estas ekskluzive afero de Usono. Tiel la dana Ministro Andersson, tiel ankaŭ la pozicio de la koaliciaj partioj en la Federacia Respubliko Germanio (ekzemple la deputito de la federacia parlamento Jŭrgen Mollemann: „La decido pri la konstruado de la neŭ- trona armilo estas pure nacia decido de la usona prezidento"). Sed oni ne povas pretervidi la fakton, ke tiu ar- milo estas «elektita" por NATO. El tio ankaŭ rezultas la enorma respondeco, kiun ĉiuj NATO-registaroj prenas sur sin.
La neŭtrona bombo 
akcelas la vetarmadonLa enkonduko de la neŭtrona bombo provokas pluan armadan vetkonkuron. La tuta postmilita historio de la vetar- mado montras, ke la provizora antaŭ- eco de unu mondpotenco perdiĝas dum relative mallonga tempo. Tiel estis pri la atombombo, tiel estis pri la hidro- gena bombo. Ankaŭ pri la neŭtrona bombo okazus same aŭ, kiel esprimis tion publicisto, «je la fino la ekvilibro de la teruro tiam tamen estus restari- gita - nur sur pli alta, pli multekosta nivelo".Ke la nivelo fariĝas pli multekosta, estas ekster dubo.

(Trad. d-ro Karl Schulze el broŝuro de Monda 
Packonsilantaro)

Alvoko de la Monda Packonsilantaro:

En la nomo de la vivo: 
Malpermesu 
la neŭtronon bombon!
La buroo de la prezidio de la Monda Packonsilantaro, kunveninta en Berlino de la 9-a ĝis la 12-a de septembro 1977 por sesio, salutas la protestmovadon en la tuta mondo kontraŭ la neŭtrona bombo - tiu torturilo, kiu estas cinike prezentata de la usona registaro kiel tiel nomata pura armilo.Tiuj masivaj protestoj kontraŭ la en- vicigo de la flugilraketo kaj de aliaj novaj armiloj en la armilan arsenalon de Usono estas kreskantaj laŭ amplek- so kaj intenso. Tiu serioza zorgo de la homaro respeguliĝas en la larĝa spek- tro de aktivecoj, kiujn iniciatis la urĝa alvoko de la Monda Packonsilantaro efektivigi komence de aŭgusto semaj- non kontraŭ la neŭtrona bombo. La buroo averte atentigas, ke la konstrua- do de la neŭtrona bombo ĵetegus la mondon en kvalite novan stadion de la vetarmado, kiu pligrandigas la dan- ĝeron pri la unua apliko de kernarmi- loj.La esenco de la malstreĉiĝo, la sukceso de SALT II kaj de aliaj malarmadaj traktadoj inter Usono kaj Sovetunio, la eŭropa sekureco kaj la mondpaco estas riskataj per tio kaj per pliaj paŝoj de la usona registaro el plej nova tempo. La intenco unue loki la neŭtronan bom- bon en Eŭropo estas malobservo al la devo «agadi por la paco kaj la seku- reco" sur tiu kontinento, devo solene 

transprenita de la subskribintoj de la fina akto de Helsinki; ĝi prezentiĝas kiel serioza danĝero por la sukcesa efektivigo de la konferenco de Beo- grado.Pro tio la buroo urĝe alvokas efektivigi ĉie en la mondo dum la tempo de la unua ĝis la dekkvina de oktobro batal- agadojn kontraŭ la neŭtrona bombo kaj ĉiuj aliaj amasdetruaj armiloj.Tiuj aktivecoj ankaŭ servu la subtenon al la speciala sesio de la Unuiĝintaj Nacioj pri malarmadaj problemoj kaj la daŭrigon de la kampanjo por la nova Stokholma alvoko, en kiu estas postulataj la ĉesigo de la vetarmado, ĝenerala kaj kompleta malarmado, la malpermeso de amasdetruaj armiloj flanke de ĉiuj landoj kaj la urĝa kun- voko de mondkonferenco pri malar- mado flanke de la Unuiĝintaj Nacioj.La buroo alvokas ĉiujn naciajn packo- mitatojn, politikajn partiojn kaj aliajn naciajn, regionajn kaj internaciajn mo- vadojn kaj organizaĵojn organizi je- najn aktivecojn por la alarmado de la publiko konsidere al la novaj danĝe- roj:Amasmanifestacioj, mitingoj, demon- stracioj, delegacioj, peticioj al parla- mentanoj kaj membroj de leĝdonaj korporacioj, registaroj kaj ŝtatestroj, flugfolioj, publicaĵoj kaj larĝa utiligo de la amasmedioj. Ni alvokas direkti

Kunsido de la buroo de la Monda Packonsilantaro en Berlin, 9. 9. 1977. Civitanoj 
el GDR transdonas al Romesh Chandra protestrezoluciojn kontraŭ la neŭtrona 
bombo.

Foto: Zentralbild

